Xogo de espellos

Traducién Lopez Silva vira ao galego duas pezas de
Genet que beben do teatro dentro do teatro

alaxia publica, traducidas
por Inma Lépez Silva e con
limiar de Rosa de Diego, As
criadas e O Balcén, de Jean Genet,
boa mostra da formulacién que o
autor propén do teatro como xogo
de sombras. Nas dias asistimos a
simulacros: teatro dentro do teatro
como forma de nos introducir no
paradoxo l6xico que fai de ddas pre-
misas falsas unha conclusion verda-
deira. Os personaxes gardan signifi-
cados duais que conforman un cor-
po conceptual en que cada suxeito
precisa do seu oposto absoluto para
artellar complexas relacions de de-
pendencia: o rebelde precisa un re-
accionario; o policia, un criminal.
As criadas comeza cun acto de in-
vestidura (unha metonimizacion do
vestido da sefiora que xera a trans-
mutacién do seu contido, a criada),
que da lugar a unha macabra ceri-
monia entre ddas irmas, as ddas ser-
ventes, que xogan ao poder. O autor
afirmou inspirarse para a peza tanto
na misa cat6lica coma nun grupo de
nenos que xogan d guerra, e de certo,
vemos a conexion entre a liturxia e o
xogo de imitacién que linda co sado-
masoquismo, a recreacién na rela-
cion dominante-dominada. O xogo
evidénciase nas propias indicaciéns

metateatrais das criadas: “Pasemos.
Saltemos ao preludio. Aos insultos!”

Non hai personaxes, senén arque-
tipos, signos dunha linguaxe sim-
bélica: as imaxes do subconsciente
colectivo soben as taboas. Genet sa-
craliza a marxinalidade, o mal, por-
que del sae a verdade: “Que o mal
estoure no escenario, que Nos amose
espidos, que nos deixe perdidos, sen
outro recurso que nds mesmos”. Na
advertencia previa a O Balcon pide
que non se represente “coma se fose
unha satira”, xa que é “a glorificacién
daimaxe e do reflexo. A sa significa-
cién —satirica ou non- aparecera s6
nese momento”.

Recorre a figuras que se comple-
mentan: amo e escravo, Xuiz e rea,
bispo e pecadora... “Sodes os no-
sos espellos deformantes, a nosa
valvula, a nosa vergofia, a nosa
atadura”, dille Clara, caracterizada
como Sefora, d sta irma Solange,
transmutada na propia Clara. Os
clientes que se disfrazan no pros-
tibulo d’O Balcén precisan que as
rapazas completen as sias masca-
radas sendo eses “outros”. Dille o
Xuiz a rea: “O meu ser xuiz é unha
emanacién do teu ser de ladroa”.
Logo serd a ladra quen o someta
a el, e mentres, féra, soan as ame-

tralladoras e hai unha revolucion.
Chantal, fuxida do bordel, encabé-
zaa, representando a Republica (o
conto alegérico segue na madame,
Irma, que representa a Espafia de
Franco. No seu bordel non falta o
mausoleo, o Val dos Caidos). Di o
xefe de policia: “Non son eu quen
che aprendera que as representa-
ciéns do bordel son ante todo un
xogo de espellos (...) Pero obrigarei
a mifa imaxe a se separar de min”.
Coma na Clara d’As criadas, sera
nun sacrificio ritual, a través dun
chibo expiatorio, da morte dunha
“imaxe” transmutada, onde chegue
a catarse. O Balcon remata coa ma-
dame recollendo e fechando, por-
que ao dia seguinte vai haber que
comezar outra vez a funcion, as
funciéns que ela mira dende o seu
xogo de espellos. E dirixese ao pu-

blico como potenciais clientes do
seu bordel: “Tefien que volver para
a casa, onde todo, non o dubiden,
serd ainda mais falso que aqui”.
Cal é a ficcién, a que xoga no esce-
nario a escenificar novas ficciéns,

coma un xogo de matrioskas, que
evidencian o real? Ou o teatro que
acatamos nas nosas vidas dandolle
o status de verdade? Genet obriga-
nos a atravesar o espello e vir de
volta. // Lara Rozados Lorenzo





